Заданні да лекцыі
1.Прачытайце верш Міколы Маляўкі “Белы вярблюд”. 
Ноч усю завея 
Чаравала тут,
А ля самых весніц 
Ён ляжыць, вярблюд.

Ды не аднагорбы, 
Не маленькі, не –
Два гарбы, як торбы,
На яго спіне.

Дружбакі прыбеглі 
Паглядзець на цуд.
Ён яшчэ і белы, 
Гэты наш вярблюд.

Будзім – не разбудзім, 
Ды смяёмся ўсе
І на ім, вярблюдзе,
 Ездзім па чарзе.

Пакатацца ве′рхам 
Хоча нават кот.
Вось які завея 
Намяла сумёт. 
Мікола Маляўка
2. Пісьмова адкажыце на пытанні:
а)  Які настрой выклікаў верш?
б) Пра каго ідзе размова ў гэтым вершы?
в) Што вы даведаліся пра белага вярблюда? Як ён з’явіўся?
г) Якія вобразные сродкі выкарыстоўвае аўтар для творчага апісання сумёта ў выглядзе вярблюда?
д) Навучыцеся чытаць верш выразна. Падкрэсліце словы, на якія, на вашу думку, па′дае лагічны  націск. Пазначце, у якіх фрагментах тэксту патрэбна зрабіць паўзы.

2.Прачытайце верш Юрася Свіркі “З першым снегам!”
З першым снегам,
З першым снегам!
Зноў на горку вам пара.
З першым снегам,
З першым снегам,
Дзеці нашага двара.

Снегам чыстым,
Лёдам чыстым
Пачынаем кожны год.
Снег бялюткі,
Снег іскрысты.
Як люстэрка, гладкі лёд.

З першы снегам,
З першым снегам!
Не сядзіцца дзетвары.
Звонкім смехам.
Звонкім смехам
Напаўняюцца двары.

З першым снегам,
З першым снегам,
Непаседы-дружбакі!
З лёгкім бегам,
З лёгкім бегам,
Санкі, лыжы і канькі! 
Юрась Свірка

Пісьмова адкажыце на пытанні:
а) Якой зімовай з’яве прысвечаны верш?
б) Якім настроем ён напоўнены? Што дапамогало вам адчуць вам пачуццё першага снегу?
в) Навучыцеся чытаць верш выразна. Падкрэсліце словы, на якія ў час чытання вы будзеце ставіць лагічны націск.

